
Federalno ministarstvo zdravstva u odabranim lokalnim zajednicama  Gradu Mostaru i Zenici,  implementira Projekat „Smanjenje faktora rizika za zdravlje stanovništva FBiH“. Projekat finansira Vlada Švajcarske, a implementaciju nadzire Svjetska banka.
Razvojni cilj Projekta Smanjenja faktora zdravstvenih rizika u FBiH je pružanje pomoći nadležnim institucijama u smanjenju faktora rizika kod odabranih nezaraznih bolesti, promoviranjem kontrole konzumiranja duhanskih proizvoda i alkohola, kao i odgovarajuće ishrane i pojačane fizičke aktivnosti kod odabranih korisnika projekta (predškolska djeca, školska djeca, nastavnici, zdravstveni radnici i uposlenici lokalnih vlasti) u lokalnoj zajednici.
Cilj Projekta je promjena stavova i ponašanja kada je riječ o četiri navedena faktora rizika, odnosno da se poveća znanje i primjene prakse koje potiču dobro zdravlje, posebno u obrazovnim i zdravstvenim ustanovama.
U okviru Projekta „Smanjenje faktora rizika za zdravlje stanovništva u FBiH“ posebna pažnja se posvećuje jačanju kapaciteta lokalne zajednice u procesima zagovaranja i mobilizacije za smanjenje faktora koji dovode do nezaraznih bolesti, koje su vodeći uzroci lošeg zdravlja i invalidnosti u BiH, a to su: korištenje duhana, konzumacija alkohola, neadekvatan način ishrane i nizak nivo fizičke aktivnosti. 
Sastavni dio navedenog Projekta je i Program dodjele bespovratnih, grant sredstava. Primarni cilj Programa dodjele grant sredstava je pružanje podrške projektima zasnovanim na dokazima, a koji se odnose na održive intervencije usmjerene ka mijenjanju odnosa i ponašanja u pogledu četiri navedena faktora zdravstvenog rizika, sa posebnim naglaskom na populaciju mladih. 
Predloženi projekti, odnosno predložene projektne aktivnosti su usklađene sa Lokalnim akcionim planovima zagovaranja i mobilizacije zajednice, koje je verificirao Grad Mostar. prilogu.
Ukupna sredstva granta koji će se danas dodjeliti  u Gradu Mostaru iznose 225.000,00KM, za 17 projektnih prijedloga.
Čestitamo svim udruženjima i ustanovama dobitnicima grant sredstava, koje su svojim kvalitetnim projektima, kojima se doprinosi smanjenju faktora rizika za zdravlje stanovništva u Mostaru, odnosno BiH.
		
